
           Nuuk, 13. april 2015 

 

Inatsisartut suleriaasianni § 37 naapertorlugu Naalakkersuisunut imaattunik 
apeqquteqarpunga. 
 

Suna tunngavigalugu TeleGreenland-ip Telekkut sullissinermik namminersortunngorsaaneq 

piffissalingaanngitsumik unitsippaa, ukiumut million-erpassuarneq 

sinneqartoortuuaannarluni? 

 

TeleGreenland-ip politikkikkut aaliangikkat qaqugu piviusunngussanersut 

aaliangigassarivaai? 

 

TeleGreenland-i politikkikkut aaliangikkat qatangiinnarlugit suliat ingerlareersut 

unitsissinnaavai? 

 

TeleGreenland-ip siunnersortinut aningaasartuutai siunissamut aningaasaliinertut 

isigineqarsinnaanngillat? 

(Inatsisartuni ilaasortat Siverth K. Heilmann aamma Steen Lynge, ATASSUT) 

 

Tunngavilersuut: 

 

TeleGreenland tusagassiutitigut nalunaarutigaa Telekkut sullissinermik namminersortunngorsaaneq 

piffissalingaaanngitsumik unitsillugu. Suliamik unitsitsinermini tunngavilersuutigaa siunnersortinut 

aningaasartuutit qaffasippallaalersimaneranik. 

 

Inuiaqatigiit kalaallit ullumikkut internet-imik aammalu telefon-imik atuisarnerminnut 

qaffasippallaamik akiliisarput. Tamannalu tunngaveqarpoq TeleGreenland-ip teknikkikkut 

ineriartornermut suliffeqarfittut tulluarsannginneranik. TeleGreenland-ip kisermaassilluni 

ingerlatsinera inuiaqatigiinnut aningaasaqarnikkut pitsaanngitsumik sunniuteqartarpoq. Tamanna 

tunngavigalugu unammilleqatigiinneq aallaavigalugu ingerlatsineq eqqunneqartariaqarpoq. 

Taamaaliornikkummi akit appasinnerusut kiffartuussinerit pitsaanerusut aamma 

aassigiinnginnerusut pilersinneqarsinnaammata. 

Unammilleqatigiinneq tunngavigalugu ingerlatsinerup kiffartuusseneq innuttaasut kissaataat 

aallaavigalugit ineriartortinneqartarpoq pitsaasumik. Massakkut kisermaassilluni ingerlatsinerup 

tunngavigaa kisermaasilluni ingerlatisup aaliangiineri aalllaavigalugit kiffartuussisarneq 

inissinneqartarmat. 

Unammilleqatigiinnermik ingerlatsineq aamma ammasumik ingerlatsinermik kinguneqartarpoq. 

Qaqugu unammilleqatigiinneq atuutilissanersoq TeleGreenland-ip 

aaliangersinnaatitaasussaanngikkaluarpaa. Taamaaliornikkummi kisermaassisoq 

aaliangiisussanngortinneqarpoq inuiaqatigiit qanoq ingerlatsissanersut, tamanna 

eqqorsinnaanngilaq. TeleGreenland ukiumut 40 aamma 100 mill.-unit akornanni 

sinneqartooruteqartartoq akissaqarpoq suliaq naammassissallugu.  

Qinnutigissavarput akissuteqaat, kingusinnerpaamik ullut suliffiit naliginnaasut qulit iluini 

tigusinnaassallugu. Akineqarnerpullu tunngavigalugu nalileqqikkumaarparput suliaq 

malersoqqittariaassanersoq. 

